
 Coordenadas UTM X: 535874; Y: 4706120

 Coordenadas xeográfi cas N: 42° 30' 24"; W: 8° 33' 48"

PedRA dA BOULLOSA
(Santa Mariña das Fragas, Campo Lameiro, Pontevedra)

AcceSOS. Na estrada PO-223 Pontevedra-Campo Lameiro, 
antes de chegar á capital do concello, no punto quilométri-
co 12,300 tómase á esquerda o desvío á parroquia de Fra-
gas. Pouco antes de chegar, tomamos á esquerda a pista 
asfaltada ao lugar de Costa de Arriba, que se interna no 
monte ata chegar ao comezo do antigo camiño empedrado 
que sobe pasando diante do complexo rupestre, uns 800 m 
máis adiante. Cómpre seguir as indicacións instaladas nos 
cruces.

Visitas recomendables no contorno dos petróglifos
•  Parque Arqueolóxico da Arte Rupestre Campo Lameiro 
en Praderrei, O Campo.

•  Igrexa románica de Santa Mariña de Fragas.

cOMenTARiO. Situado a media ladeira sobre o val do Lé-
rez e cunhas destacadas condicións de visibilidade, a Pedra 
da Boullosa é un dos máis espectaculares conxuntos de gra-
vados rupestres do territorio galaico.

Ocupa a práctica totalidade dun afl oramento rochoso de 
considerables dimensións e acusada orientación cara ao sur. 
Os gravados aparecen repartidos por toda a superfi cie, e, 
coma en tantos outros casos, tamén aquí dan a impresión 
de agruparse en función da compartimentación espacial que 
marcan as abundantes gretas e diáclases do penedo.

O repertorio fi gurativo é do máis habitual na arte rupes-
tre galaica: deseños xeométricos —círculos concéntricos, 
puntos…— e fi gurativos —cérvidos— repártense por toda a 
superfi cie do batolito. Pero de entre eles sobrancean sen-
llos conxuntos. O primeiro, enmarcado por varias diáclases, 
ofrece unha agrupación de cuadrúpedes enfi lados cara á de-
reita e seguidos por unha fi gura humana esquemática que 
exhibe na man dereita un instrumento alongado; un círculo 
simple con punto central aparece entre os animais e unha 
combinación de tres círculos concéntricos adósase ao zoo-
morfo representado no primeiro plano, baixo o que outro 
animal semella internarse no interior doutra combinación de 
círculos concéntricos. Esta famosa composición é interpre-
tada polos autores de dúas formas: ben como escena de 
caza —que é o máis probábel—, ben de pastoreo. A caza 
maior é unha das actividades humanas de prestixio social 
plasmadas na arte rupestre galaica. O segundo aspecto de 
interese que se pode ver neste petróglifo é esa grande e 
infrecuente fi gura de serpe, con escamas ben defi nidas, que 
foi gravada en actitude de ascender, reptando, pola parede 
oriental do penedo.

En tempos relativamente recentes, toda a rocha foi obxec-
to dun sistemático labor de gravado de deseños xeométri-
cos, maiormente cruciformes, que fosilizan os primitivos e 
que contrastan con eles non só pola súa tipoloxía, senón 
pola súa factura técnica e menor erosión.




